
Makamu wa Rais, Idara ya Uendeshaji wa Mikataba MCC 

Kamran Khan ni Makamu wa Rais wa Idara ya Usimamizi na Uendeshaji wa Mikataba 

(Compact Operations) ya Shirika la Changamoto za Milenia (MCC). Miongoni mwa majukumu 

yake ni pamoja na kusimamia programu ya MCC ya utoaji ruzuku yenye thamani ya Dola za 

Kimarekani bilioni 9 na kusimamia ushirikiano kati ya shirika hilo na nchi wabia na jumuiya za 

kiraia ili kupunguza umasikino na kuchochea ukuaji endelevu wa uchumi. Aidha, Bw. Khan 

anawajibu wa kuhakikisha kuwa rasilimali za Serikali ya Marekani zinalindwa na kusimamiwa 

kikamilifu, kujenga ubia na sekta binafsi na wabia wengine wa maendeleo pamoja na kusimamia 

misingi mikuu ya utendaji wa MCC ambayo ni kuhakikisha umiliki wa nchi husika wa miradi 

inayotekelezwa, uwajibikaji na upatikanaji wa matokeo yaliyokusudiwa. 

Kabla ya kujiunga na MCC, Bw. Khan alikuwa Mkurugenzi wa Programu wa Kituo cha 

Kimataifa cha Benki ya Dunia kinachoshughulikia Fedha kwa Miradi ya Miundombinu 

kilichopo huko Singapore. Mwaka 2009 alianzisha ofisi ya Benki ya Dunia nchini humo na 

kufanyakazi na Serikali ya Singapore kuanzisha kituo cha kikanda cha Benki hiyo (WBC hub) 

kinachoshughulikia utoaji fedha kwa miradi ya miundombinu. Aidha, alikuwa kiongozi wa 

kitengo cha Benki ya Dunia kinachoangalia michakato ya utoaji fedha kwa miradi ya miundo 

mbinu katika nchi za Asia Mashariki na mjumbe wa timu ya wataalamu wa Benki ya Dunia 

kuhusu ubia kati ya sekta ya umma na sekta binafsi (Public Private Partnerships-PPPs).  Hali 

kadhalika, amesimamia miradi kadhaa ya ubia kati ya sekta binafsi na sekta ya umma katika nchi 

zinazoendelea toka mwanzo hadi kukamilika na kufungwa kwake. 

Bw. Khan alikuwa mjumbe wa Bodi ya asasi inayoshughulikia masuala ya utoaji fedha kwa 

miradi barani Asia iitwayo International Project Finance Association na kuhudumu kama 

mshauri wa kiufundi wa Baraza la Ushauri la Kibiashara la Jumuiya ya Ushirikiano wa nchi za 

Asia na Pacific (APEC Business Advisory Council). Pia amewahi kuwa mjumbe wa Kikosi kazi 

kuhusu uwekezaji na miundombinu cha jumuiya ya wafanyabiashara kutoka nchi 20 tajiri zaidi 

(B-20) na mshauri wa Jumuiya ya Nchi za Kusini Mashariki wa Asia (ASEAN). 



Uzoefu wa Bw. Khan unajumuisha pia kufanyakazi katika benki za uwekezaji na huduma za 

ushauri katika mashirika mbalimbali ikiwa ni pamoja na Goldman Sachs, JP Morgan Chase na 

LEK Consulting. Hali kadhalika, amewahi kuhudumu kama Afisa wa Marekani katika nchi za 

Kigeni akifanyakazi na Shirika la Marekani la Ushirikiano wa Kimataifa (USAID) ambapo 

alichangia sana katika maandalizi na uzinduzi wa mfuko wa shirika hilo wa kufadhili na 

kudhamini miradi mbalimbali dunia (USAID’s global project finance and guarantee facility). 

Bw. Khan and Shahada ya Uzamili katika Usimamizi wa Biashara (MBA) kutoka Chuo Kikuu 

cha Chicago, na Shahada ya Uzamiali ya Sayansi katika Maendeleo ya Kimataifa na Shahada ya 

Uzamili katika Utawala Serikalini kutoka katika Chuo Kikuu cha Pennsylvania. 


